ԱՄՓՈՓԱԹԵՐԹ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 5-Ի N 665-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. Ներքին գործերի նախարարություն
	07.11.2024 թ․ թիվ 43/6/203952-24

	[bookmark: _Hlk175063865]Ի պատասխան Ձեր 31.10.2024թ. թիվ ՆՄ/ԱԳ-1-3/33667-2024 գրության՝ ՀՀ ներքին գործերի նախարարությունում քննարկվել է «Հայաuտանի Հանրապետության կառավարության 2011 թվականի մայիսի 5-ի N 665-Ն որոշման մեջ լրացումներ և փոփոխություն կատարելու մասին ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։
	Ընդունվել է ի գիտություն։

	2. ՀՀ քննչական կոմիտե
	08.11.2024 թ․ թիվ 01/22/354124-2024


	Ի պատասխան Ձեր՝ 30.10.2024թ. թիվ ՆՄ/ԱԳ-1-3/33667-2024 գրության՝ հայտնում եմ, որ «Հայաuտանի Հանրապետության կառավարության 2011 թվականի մայիսի 5-ի N 665-Ն որոշման մեջ լրացումներ և փոփոխություն կատարելու մասին ՀՀ կառավարության որոշման նախագծի վերաբերյալ առաջարկություններ և դիտողություններ չունենք։   
	Ընդունվել է ի գիտություն։

	3. Ֆինանսների նախարարություն
	03.12.2024 թ․ թիվ 01/34-2/24163-2024 

	Ուսումնասիրելով Ձեր 23.10.2024թ. N ՆՄ/ԱԳ-1-3/33667-2024 գրությամբ ներկայացված «Հայաuտանի Հանրապետության կառավարության 2011 թվականի մայիսի 5- ի N 665-Ն որոշման մեջ լրացումներ և փոփոխություն կատարելու մասին ՀՀ կառավարության որոշման նախագիծը՝ հայտնում ենք, որ մեր իրավասությունների շրջանակներում առարկություններ չունենք։	
	Ընդունվել է ի գիտություն։

	4. Արդարադատության նախարարություն
	17.12.2024 թ․ թիվ /27.3/50753-2024  

	Ի պատասխան Ձեր՝ 2024 թվականի նոյեմբերի 25-ի թիվ ՆՄ/ԱԳ-1-3/35923-2024 գրության՝ կից ներկայացվում է «Հայաuտանի Հանրապետության կառավարության 2011 թվականի մայիսի 5-ի N 665-Ն որոշման մեջ լրացումներ և փոփոխություն կատարելու մասին Հայաստանի Հանրապետության կառավարության որոշման նախագծի վերաբերյալ Արդարադատության նախարարության պետական փորձագիտական եզրակացությունը։
	

	1. «Հայաuտանի Հանրապետության կառավարության 2011 թվականի մայիսի 5-ի N 665-Ն որոշման մեջ լրացումներ և փոփոխություն կատարելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետի ա. պարբերությամբ առաջարկվող փոփոխության արդյունքում տարաբնույթ մեկնաբանություններից խուսափելու նպատակով, առաջարկում ենք նշված պարբերությունը շարադրել հետևյալ խմբագրությամբ. 
«3-րդ ենթակետում «կենսաթոշակները» բառից հետո լրացնել «,«Հայաստանի Հանրապետության քննչական կոմիտեի մասին» օրենքի 49.1-ին հոդվածի 2-րդ մասի համաձայն՝ «Հայաստանի Հանրապետության քննչական կոմիտեի փորձաքրեագիտական կենտրոն» պետական ոչ առևտրային կազմակերպությունում աշխատանքի անցած անձանց զինվորական կենսաթոշակները» բառերով,»:
	Առաջարկությունն ընդունվել է։
Նախագծի 1-ին կետի 1-ին ենթակետի «ա» պարբերությունում համապատասխան փոփոխությունը կատարվել է։

	2. Նախագծի 1-ին կետի 2-րդ ենթակետով նախատեսվում է Հայաuտանի Հանրապետության կառավարության 2011 թվականի մայիսի 5-ի N 665-Ն որոշման (այսուհետ՝ Որոշում) 1-ին հավելվածը լրացնել նոր կետով, որով սահմանվում է, որ Ներքին գործերի նախարարության քաղաքացիական ծառայության պաշտոն զբաղեցրած անձին, ով «Կառավարության կառուցվածքի և գործունեության մասին» Հայաստանի Հանրապետության օրենքում փոփոխություններ և լրացումներ կատարելու մասին» 2022 թվականի դեկտեմբերի 16-ի ՀՕ-457-Ն օրենքի 4-րդ հոդվածի 10-րդ մասի համաձայն՝ այդ պաշտոնին նշանակվել է ոստիկանության ծառայողի, փրկարար ծառայողի, քաղաքացիական հատուկ ծառայության քաղաքացիական ծառայողի պաշտոնից (եթե նրա վրա տարածվում է հավասարեցման պահանջը), 20 օրացուցային տարվա զինվորական ծառայության ստաժի առկայությամբ նշանակվում է  երկարամյա ծառայության զինվորական կենսաթոշակ:  Այս դեպքում  զինվորական ծառայության ստաժում հաշվառվում է նաև Ներքին գործերի նախարարության քաղաքացիական ծառայության պաշտոն զբաղեցնելու ժամանակահատվածը՝ հինգ տարուց ոչ ավելի: Իսկ Որոշման 3-րդ հավելվածի 2-րդ կետով սահմանվում է, թե երկարամյա ծառայության զինվորական կենսաթոշակ նշանակելիս` որ ժամանակահատվածներն են հաշվառվում:
Վերոգրյալից ելնելով և հաշվի առնելով Նախագծի 1-ին կետի 2-րդ ենթակետի կարգավորումները՝ անհրաժեշտություն կառաջանա համապատասխան լրացում նախատեսել նաև Որոշման 3-րդ հավելվածի 2-րդ կետում:
Բացի այդ, լրացուցիչ հիմնավորման կարիք ունի Նախագծի 1-ին կետի 2-րդ ենթակետով Որոշման 1-ին հավելվածում լրացվող 19.5-րդ կետում 3-րդ նախադասության նախատեսումը, այն է՝ երկարամյա ծառայության զինվորական կենսաթոշակ նշանակելուց հետո Ներքին գործերի նախարարության քաղաքացիական ծառայողի պաշտոնում աշխատած ժամանակահատվածը զինվորական ծառայության ստաժում չի հաշվառվում, քանի որ նույն կետի 2-րդ նախադասությունից հետևում է, որ երկարամյա ծառայության զինվորական կենսաթոշակ նշանակելուց հետո Ներքին գործերի նախարարության քաղաքացիական ծառայողի պաշտոնում հինգ տարուց ավելի աշխատած ժամանակահատվածը չի հաշվառվելու  զինվորական ծառայության ստաժում: Նույն դիտարկումը վերաբերում է Նախագծի 1-ին կետի 2-րդ ենթակետով Որոշման 1-ին հավելվածում լրացվող 19.6-րդ կետին:
	Առաջարկությունը չի ընդունվել։
Կառավարության 2011 թվականի մայիսի 5-ի N 665-Ն որոշման N 3 հավելվածի 2-րդ կետի մասով առաջարկությունը չի ընդունվել, քանի որ համապատասխան հարաբերությունների ամբողջական կարգավորումներն արդեն իսկ նախատեսված են նախագծի 1-ին կետի 2-րդ ենթակետով որոշման N 1 հավելվածում լրացվող՝ 19.5-19.7-րդ կետերով՝ որպես զինվորական կենսաթոշակի իրավունքի իրացման առանձնահատկություն։
Առաջարկը քննարկելիս հարկ է նկատի ունենալ, որ խնդրո առարկա ժամանակահատվածը զինվորական ծառայության ստաժում հաշվառվելու է բացառապես նշված օրենքների կիրարկման շրջանակներում, ուստի նպատակահարմար չէ դրանք ներառել ընդհանուր կանոններ սահմանող որոշման N 3 հավելվածում։
















Առաջարկն ընդունվել է։
Հստակեցման նպատակով Նախագծի 1-ին կետի 2-րդ ենթակետով Որոշման 1-ին հավելվածում լրացվող 19.5-րդ և 19.6-րդ կետերը խմբագրվել են։
Հարկ է նկատի ունենալ, որ «Պետական կենսաթոշակների մասին» օրենքի 41-րդ հոդվածի 1-ին մասի 5-րդ կետի կիրառմամբ զինվորական ծառայության անցնելը հիմք է զինվորական կենսաթոշակ ստանալու իրավունքը դադարեցնելու համար։ Այսինքն, խնդրո առարկա դեպքում անձը չի կարող ունենալ զինվորական կենսաթոշակ ստանալու իրավունք և միաժամանակ զբաղեցնել զինվորական ծառայության պաշտոն։
Այս դեպքում Նախագծի 1-ին կետի 2-րդ ենթակետով Որոշման 1-ին հավելվածում լրացվող 19.5-րդ կետում 3-րդ նախադասության 3-րդ նախադասությունը հստակեցնում է քաղաքացիական ծառայության ժամանակահատվածը օրենքով նախատեսված դեպքում զինվորական ծառայության ստաժում հաշվառելու կարգը։ Մասնավորպես, 3-րդ նախադասության կիրառությամբ այն դեպքում, երբ նոր նշանակված պաշտոնում անձն աշխատի օրինակ՝ 3 տարի և կանցնի  կենսաթոշակի, նրա զինվորական ծառայության ստաժում կհաշվառվի այդ  3 տարին և դրանից հետո մնացած 2 տարվա համար նա չի կարող դիմել զինկենսաթոշակը վերահաշվարկելու՝ զինծառայության ստաժը ևս 2 տարով ավելացնելու համար։

	3. Նախագծի 1-ին կետի 3-րդ ենթակետի բ. պարբերությամբ Որոշման Հավելված 10-ում լրացվող նոր 19.3-րդ կետի համաձայն՝ սույն ցանկի 19-րդ կետի 5-րդ ենթակետում նշված դեպքում ներկայացվում է նաև Ներքին գործերի նախարարության տված՝ քաղաքացիական ծառայողի պաշտոնից ազատվելու օրվա դրությամբ ոստիկանության ծառայողի, փրկարար ծառայողի, քաղաքացիական հատուկ ծառայության քաղաքացիական ծառայողի պաշտոնի (որից նշանակվել է Ներքին գործերի նախարարության քաղաքացիական ծառայողի պաշտոնի) համար «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով սահմանված գործակիցը:
Սույն դեպքում, առաջարկում ենք նշված կետը վերանայել և շարադրել այնպիսի խմբագրությամբ, որից կբխի, որ ներկայացվում է Ներքին գործերի նախարարության կողմից տրված գործակցի վերաբերյալ տեղեկանք կամ այլ փաստաթուղթ:
	Առաջարկությունն ընդունվել է։
Նախագծի 1-ին կետի 3-րդ ենթակետի «բ» պարբերությունը խմբագրվել է։ 

	4. Նախագծի 2-րդ կետում «հրապարակմանը» բառից առաջ անհրաժեշտ է լրացնել «պաշտոնական» բառը՝ նկատի ունենալով 23-րդ հոդվածի 1-ին մասը, համաձայն որի՝ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես: 
	Առաջարկությունն ընդունվել է։
Նախագծի 2-րդ կետում համապատասխան լրացումը կատարվել է․ «հրապարակմանը» բառից առաջ լրացվել է «պաշտոնական» բառը։

	Նախագիծը ներկայացվել է հանրային քննարկման
	

	5. Վարչապետի աշխատակազմի պետաիրավական վարչություն
	

	1. Նախագծով սահմանվում է, որ կարգավորման տիրույթում գտնվող անձանց համար երկարամյա ծառայության զինվորական կենսաթոշակ նշանակելուց հետո Ներքին գործերի նախարարության քաղաքացիական ծառայողի պաշտոնում աշխատած ժամանակահատվածը զինվորական ծառայության ստաժում չի հաշվառվում: Մինչդեռ, «Կառավարության կառուցվածքի և գործունեության մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքում առանց որևէ բացառության սահմանվում է, որ համապատասխան ծառայողները, ովքեր օրենքով սահմանված կարգով կզբաղեցնեն ներքին գործերի նախարարության քաղաքացիական ծառայության պաշտոն, նշանակվելու օրվանից հետո՝ հինգ տարվա ընթացքում, օգտվելու են «Պետական կենսաթոշակների մասին» օրենքով սահմանված երկարամյա ծառայության զինվորական կենսաթոշակ ստանալու իրավունքից և որ այս դեպքում քաղաքացիական ծառայության պաշտոն զբաղեցրած ժամանակահատվածը համարվելու է զինվորական ծառայության ստաժ: Հետևաբար, առաջարկվող կարգավորումն ուղղակիորեն հակասում է օրենքի կարգավորմանը։ 				                      Սույն դիտարկումը վերաբերում է նաև համապատասխան երաշխիքից օգտվող և «Հայաստանի Հանրապետության քննչական կոմիտեի փորձաքրեագիտական կենտրոն» պետական ոչ առևտրային կազմակերպությունում աշխատանքի անցած անձանց մասով նախատեսված կարգավորմանը։
	Առաջարկն ընդունվել է։
Հստակեցման նպատակով Նախագծի 1-ին կետի 2-րդ ենթակետով Որոշման 1-ին հավելվածում լրացվող 19.5-րդ և 19.6-րդ կետերը խմբագրվել են։
Հարկ է նկատի ունենալ, որ «Պետական կենսաթոշակների մասին» օրենքի 41-րդ հոդվածի 1-ին մասի 5-րդ կետի կիրառմամբ զինվորական ծառայության անցնելը հիմք է զինվորական կենսաթոշակ ստանալու իրավունքը դադարեցնելու համար։ Այսինքն, խնդրո առարկա դեպքում անձը չի կարող ունենալ զինվորական կենսաթոշակ ստանալու իրավունք և միաժամանակ զբաղեցնել զինվորական ծառայության պաշտոն։
Այս դեպքում Նախագծի 1-ին կետի 2-րդ ենթակետով Որոշման 1-ին հավելվածում լրացվող 19.5-րդ կետում 3-րդ նախադասության 3-րդ նախադասությունը հստակեցնում է քաղաքացիական ծառայության ժամանակահատվածը օրենքով նախատեսված դեպքում զինվորական ծառայության ստաժում հաշվառելու կարգը։ Մասնավորպես, 3-րդ նախադասության կիրառությամբ այն դեպքում, երբ նոր նշանակված պաշտոնում անձն աշխատի օրինակ՝ 3 տարի և կանցնի  կենսաթոշակի, նրա զինվորական ծառայության ստաժում կհաշվառվի այդ  3 տարին և դրանից հետո մնացած 2 տարվա համար նա չի կարող դիմել զինկենսաթոշակը վերահաշվարկելու՝ զինծառայության ստաժը ևս 2 տարով ավելացնելու համար։
«Կառավարության կառուցվածքի և գործունեության մասին» Հայաստանի Հանրապետության օրենքում փոփոխություններ և լրացումներ կատարելու մասին» 2022 թվականի դեկտեմբերի 16-ի ՀՕ-457-Ն օրենքի 4-րդ հոդվածի 10-րդ մասի համաձայն՝  Ոստիկանության ծառայողը, փրկարար ծառայողը, քաղաքացիական հատուկ ծառայության քաղաքացիական ծառայողը (եթե նրա վրա տարածվում է հավասարեցման պահանջը), որն օրենքով սահմանված կարգով կզբաղեցնի Ներքին գործերի նախարարության քաղաքացիական ծառայության պաշտոն, նշանակվելու օրվանից հետո՝ հինգ տարվա ընթացքում, օգտվում է «Պետական կենսաթոշակների մասին» օրենքով սահմանված երկարամյա ծառայության զինվորական կենսաթոշակ ստանալու իրավունքից։ Կենսաթոշակային օրենսդրության տեսանկյունից սա նշանակում է, որ անձը կարող է զինվորական կենսաթոշակ նշանակելու համար դիմել, օրինակ, Ներքին գործերի նախարարության քաղաքացիական ծառայության պաշտոն, նշանակվելու օրվանից հետո՝ 7-րդ տարում և նրա զինվորական ծառայության ստաժում կհաշվառվի առավելագույնը 5 տարի։
Քննարկվող դեպքում Ներքին գործերի նախարարության քաղաքացիական ծառայության պաշտոն զբաղեցրած անձը զինվորական կենսաթոշակի նշանակելու համար կարող է դիմել պաշտոնից ազատվելուց հետո։ Այս դեպքում ևս նրա զինվորական ծառայության ստաժում կհաշվառվի առավելագույնը 5 տարի, բայց ոչ ավելի, քան մինչև Ներքին գործերի նախարարության քաղաքացիական ծառայության պաշտոնից ազատվելու օրը։
«Կառավարության կառուցվածքի և գործունեության մասին» Հայաստանի Հանրապետության օրենքում փոփոխություններ և լրացումներ կատարելու մասին» 2022 թվականի դեկտեմբերի 16-ի ՀՕ-457-Ն օրենքի 4-րդ հոդվածի 10-րդ մասի լիարժեք կիրառումն ապահովելու համար խնդրո առարկա 19.5-րդ հոդվածով նախատեսվում է նաև․ «Սույն կետում նշված դեպքում անձին երկարամյա ծառայության զինվորական կենսաթոշակ է նշանակվում` անկախ դիմելու օրվա դրությամբ Ներքին գործերի նախարարության քաղաքացիական ծառայողի պաշտոն զբաղեցնելու հանգամանքից:»։
Վերոգրյալը վերաբերում է նաև Նախագծի 1-ին կետի 2-րդ ենթակետով Որոշման 1-ին հավելվածում լրացվող 19.6-րդ կետին։

	2.	Նախագծով փոփոխություններ չեն նախատեսվում կարգի համապատասխան նորմերում, որտեղ կարգավորված են կենսաթոշակ նշանակելու համար դիմելու ընթացակարգը, դիմումի առնչությամբ իրականացվող հետագա գործողությունները, իսկ գործող կարգավորումներն ամբողջապես չեն կարող կարգավորել նախագծով առաջարկվող անձանց կրթաթոշակի նշանակման հարաբերությունները, հետևաբար, պարզ չէ, թե ինչ ընթացակարգով է իրականացվելու նախագծի կարգավորման տիրույթում գտնվող անձանց կրթաթոշակի նշանակումը: 
	Հարցը հստակեցման կարիք ունի։
Եթե այն վերաբերում է զինվորական կենսաթոշակ նշանակելու համար դիմելու ընթացակարգին, դիմումի առնչությամբ իրականացվող հետագա գործողություններին, ապա հարկ է նկատի ունենալ, որ նախագծի 1-ին կետի 1-ին ենթակետի «ա» և «բ» պարբերություններով սահմանվում են տվյալ դեպքում կենսաթոշակ նշանակող մարմինները, իսկ մնացած հարաբերություններն արդեն իսկ կարգավորված են կենսաթոշակային օրենսդրությամբ։


	Քաղաքացիական ծառայության գրասենյակ
	

	Նախագծով առաջարկվող կարգավորումների վերաբերյալ հայտնում ենք հետևյալը՝
	

	1․Նախագծի 1-ին կետի 1-ին ենթակետով առաջարկվում է Կառավարության 2011 թվականի մայիսի 5-ի N 665-Ն որոշման 1-ին կետը լրացնել 4.2-րդ ենթակետով, որի համաձայն՝ սույն որոշմամբ հաստատված կանոններով` Ներքին գործերի նախարարությունը երկարամյա ծառայության զինվորական կենսաթոշակ նշանակում ու վճարումն ապահովում է նաև Ներքին գործերի նախարարության քաղաքացիական ծառայության պաշտոն զբաղեցրած այն անձանց, ովքեր «Կառավարության կառուցվածքի և գործունեության մասին» Հայաստանի Հանրապետության օրենքում փոփոխություններ և լրացումներ կատարելու մասին» 2022 թվականի դեկտեմբերի 16-ի ՀՕ-457-Ն օրենքի 4-րդ հոդվածի 10-րդ մասի համաձայն՝ այդ պաշտոնին նշանակվել են ոստիկանության ծառայողի, փրկարար ծառայողի, քաղաքացիական հատուկ ծառայության քաղաքացիական ծառայողի պաշտոնից։
Նախագծով առաջարկվող կարգավորումը «Կառավարության կառուցվածքի և գործունեության մասին» Հայաստանի Հանրապետության օրենքում փոփոխություններ և լրացումներ կատարելու մասին» 2022 թվականի դեկտեմբերի 16-ի ՀՕ-457-Ն օրենքի 4-րդ 7հոդվածի 10-րդ մասի կարգավորումներին համապատասխանեցնելու նպատակով առաջարկում ենք «քաղաքացիական հատուկ ծառայության քաղաքացիական ծառայողի պաշտոնից» բառերից հետո լրացնել «(եթե նրա վրա տարածվում է հավասարեցման պահանջը)» բառերը։
	Ընդունվել է։
Նախագծի 1-ին կետի 1-ին ենթակետում համապատասխան լրացումը կատարվել է։


	2. Նախագծի 1-ին կետի 3-րդ ենթակետի «բ» պարբերությամբ Կառավարության 2011 թվականի մայիսի 5-ի N 665-Ն որոշման N 10-րդ հավելվածը լրացվում է 19.3-րդ կետով, որի համաձայն՝ երկարամյա ծառայության զինվորական կենսաթոշակի նշանակման համար համապատասխան անձը պետք է ներկայացնի քաղաքացիական ծառայողի պաշտոնից ազատվելու օրվա դրությամբ ոստիկանության ծառայողի, փրկարար ծառայողի, քաղաքացիական հատուկ ծառայության քաղաքացիական ծառայողի պաշտոնի համար «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով սահմանված գործակցի մասին տեղեկանք (կամ այլ փաստաթուղթ):
Ելնելով իրավական որոշակիության սկզբունքից՝ առաջարկում ենք վերոնշյալ դրույթից հանել «(կամ այլ փաստաթուղթ)» բառերը կամ հստակեցնել, թե ինչ այլ փաստաթղթեր կարող են ներկայացվել տեղեկանքի փոխարեն։ 
	Ընդունվել է։
Նախագծի 1-ին կետի 3-րդ ենթակետի «բ» պարբերությամբ լրացվող՝ 19.3-րդ կետում «(կամ այլ փաստաթուղթ)» բառերը հանվել են։

